
Inatsisartunut ilaasortaq  
Anders Olsen (S) 

 

 

 

2015-mi ineqarnermut akiliutit qaffanneqarsinnaaneri pillugit § 37 naapertorlugu 
apeqquteqaammut (188/2014) akissut 

 

Asasara Anders, 

 

Inatsisartut suleriaasianni § 37, imm. 1 naapertorlugu ulloq 12. september 2014 
apeqquteqaateqarputit 2015-mi ineqarnermut akiliutit qaffanneqarsinnaanerannut 
tunngassuteqartumik.  

1. Illoqarfinni sorlerni Inissiaatileqatigiiffiup Ini A/S-ip ininik akitsuiniarnera 
Naalakkersuisut oqaatigisinnaavaat? 

2. Akitsuinissat ilumoorsimappata qaqugumita pissappat, qanorlu 
annertutigisumik akitsuisoqassava? 

Ilisimatitsissutigisinnaavara, Naalakkersuisut aalajangermata, Namminersorlutik 
Oqartussat inissiaataanni attartornermut akiliutit 2015-mi tunngaviusumik 
qaffanneqassanngitsut. Tamanna aallaavigalugu 2015-mut missingersuutinut 
tunngatillugu allattoqarfimma A/S Inissiaatileqatigiiffik INI oqaloqatigalugu 
aallartereerpaa. 

Naggasiullugu tapiliutigalugu oqaatigisinnaavara, kommunit inissiaataannut 
attartortittannanut tunngatillugu, kommunini ataasiakkaani ineqarnermut akiliutit 2015-mi 
qanoq inissisimatinneqassanersut kommunalbestyrelsit namminneq 
isummerfigisussaammassuk. 

 

Inussiarnersumik inuulluaqqusillunga 

 

Siverth K. Heilmann 

